
Innleiing  
Regjeringa har hatt som mål at alle kommunane i landet skal gjennomføre ei 

kartlegging og verdisetjing av friluftslivsområda sine innan 2018. Miljø-

direktoratet lyste ut midlar til dette arbeidet i 2017 og 2018 som 

fylkeskommunane kunne søkje på. 

Møre og Romsdal fylkeskommune søkte om midlar til to 50 % prosjekt-

koordinatorstillingar lagt til dei to friluftsråda i fylket, som skulle vere 

pådrivarar, rettleiarar og hjelparar for kommunane.  

Med støtte frå Sunnmøre Friluftsråd blei det i 2018 gjort ei kartlegging av 

friluftslivsområda i Skodje kommune.  

Dei områda som blei registrerte er stader som blir brukte til ulike 

friluftslivsaktivitetar som turgåing, bading, skigåing, leik, fisking, båt/kajakk, 

sykling, naturopplevingar m.m.  

Kartlegging og verdisetjing av friluftslivsområde er ei temakartlegging, og vil 

ikkje utgjere ein juridisk bindande plan med status tilsvarande 

reguleringsplan/kommuneplan. 

Kartlegginga er tenkt nytta som eit kunnskaps- og vurderingsgrunnlag i arbeid 

med m.a. kommuneplanen, og areal- og tiltaksplanar. 

Det er kommunestyret som har vedteke å gjennomføre kartlegginga. 

Registreringa blir sendt Miljødirektoratet og lagt inn som del av den 

nasjonale «Naturbase» http://kart.naturbase.no - ei innsynsløysing i 

Miljødirektoratet sin nettportal, tilgjengeleg for alle.  

 

Kvifor kartlegge og verdisetje friluftslivsområde?  
Friluftslivet har verdi i form av meistring, naturoppleving og fysisk aktivitet.  

Dette gjer at friluftslivet har fleire direkte nytteverdiar, som betre helse og 

auka livskvalitet.  

Det har lenge vore eit nasjonalt mål for friluftspolitikken at det skal vere 

mogleg for alle å drive friluftsliv i nærmiljøet og i naturen elles, og derfor er 

det naturleg for kommunen å ha eit medvite tilhøve til eigne friluftslivs-

område. 

Den statlege friluftslivspolitikken, jf. Prop. 1 S(2013 - 2014) har følgjande 

nasjonale mål:  

• Alle skal ha mulegheit til å drive friluftsliv som helsefremjande, 

trivselsskapande og miljøvennleg aktivitet i nærmiljøet og i naturen elles.  

• Område av verdi for friluftslivet skal sikrast og forvaltast slik at 

naturgrunnlaget blir tatt vare på.  

• Allemannsretten skal haldast i hevd.  

Organisering av prosjektarbeidet  
Kartleggingsarbeidet har vore organisert ved oppretting av ei ad-hoc-gruppe 

med deltakarar frå administrasjonen i kommunen, ein politikar, leiar i Skodje 

idrettsråd og ein representant frå Skodje bondelag. Sunnmøre friluftsråd 

stilte med rettleiar. 

Ved registreringa blei det innhenta råd frå idretts- og grendelag med 

kompetanse og lokalkunnskap om kva friluftslivsområde som er i bruk rundt 

om i kommunen. I alt blei det i 2018 gjennomført seks møte. 

Kartlegginga blei gjennomført på grunnlag av Miljødirektoratet sin rettleiar 

M98-2013. 

Prosjektdokumentet som no er utarbeidd består av to delar, ein kartdel der 

alle områda er registrerte i ein digital kartbase og ein verdisetjingsdel med 

beskrivande tekstar for kvart einskild område.  

 

Kva er registrert?  
Desse områdetypane er registrert: 

• Nærturterreng (NT) 

• Leike- og rekreasjonsområde (LR) 

• Grønkorridorar (GK) 

• Strandsone med tilhøyrande sjø og vassdrag (SS) 

• Utfartsområde (UO)  

Konkrete objekt er turstiar, turvegar, badeplassar, leikeplassar, viktige 

aktivitetsområde knytt til sjø og vassdrag/strandsone.  

 

 

 

 

Verdisetjing  
Verdisetjinga av dei ulike friluftslivsområda er gjort ved å nytte ulike 

kriterium med vekting av poeng frå 1 til 5.  

Tabellen viser kva kriterium dei ulike områda er vurdert etter og korleis 

poengskalaen i vektinga er lagt opp. Verdisetjinga etter desse kriteria gir 

verdi etter ein skala frå A til D: 

A: Svært viktig friluftslivsområde 

B: Viktig friluftslivsområde 

C: Registrert friluftslivsområde 

D: Ikkje klassifisert friluftslivsområde 

 

Foto: Skodje fotoklubb 

Tabell – verdisetjingskriterier 
 

 

  
Foto: Skodje fotoklubb Tabell frå Miljødirektoratet sin rettleiar «Kartlegging og verdsetting av friluftslivsområder» 

Tabell – verdisetjing 

